
La storia si svolge in casa di Prudenza e Gerolamo                           La storia 
Gioconda non riesce ad avere figli. Decide allora di chiedere l'utero in prestito alla Prudenza, la madre, ma, nel timore che l'intervento fallisca, rivolge lo stesso invito anche alle amiche della madre che si prestano di buon grado. L'operazione sembra dare esito positivo in tutte  e così le cinque anziane si ritrovano incinte, forse..…

ATTO  PRIMO

BRIGIDA: -          Parmesso…………parmesso………….

PRUDENZA: -    Ah, sito ti Brigida?  Te si la prima. E le altre dove zele?

BRIGIDA: -        Eh le riva si, prima o dopo………….Te lo sé che la Martina, se no la xe tutta leccà, spazzolà e vestia come la principessa del pisello, non  la mette mia el muso fora de casa.                                                               Poaretta, non  la se acorze mia che i ani passa par tutti e che anca ela, come noaltre, ..insoma…, semo si ancora beline da vardare, ma i 20 ani i xe passà da un toco e anca i 30 e i 40……………………….

PRUDENZA: -   E gratis metemoghene ancora 10 o 15, Brigida!

BRIGIDA: -       Serto che quando che te la vedi in giro, la Martina, la fa ancora la so bea figura ciò e tanti  i se gira a vardarla…………….. La move el dedrio come un’arna;   par queo ghe xe poco da dire: la ga davero un bel andar de corpo!  I omeni, quando che i la vede passare, prima i se volta par vedare chi che la xe  e dopo i fa serte facce che non  te digo! ….

PRUDENZA: -   Eh, eh, …. de drio liceo, davanti… museo!

BRIGIDA: -  Te gavessi visto  come che la xera petenà l’altro giorno!   La gaveva tutte svìrgole zo par la fronte e sule recie: la me gà dito: “Questi qua i xe tuti tirabaci”!     La vardavo con la bocca verta: mai visto un mestiero cussì, mi!      Ela la dise che la ghe someja tuta ala Merlina Morrò, ma par mi no la ghe someja  gnanca  un  fià ……. E  invese mi  ciò, no te pare mia che ghe somejo  ala  Madona?

PRUDENZA: - Quala, quea de l’Assunta, in ciesa?

BRIGIDA: -       Ma cosa disito Prudensa?  Quea cantante americana che la fa el rocke  e che  la  gà serte minigonne che come che a se move se ghe  vede le mudande…. Mi  però non me le  meto mia !

PRUDENZA: - Cossa, le mudande!? 

BRIGIDA:- Ma no, cosa disito, non me meto le minigonne!

PRUDENZA: -  Ah! ………Si , va la lola………a quea   te ghe somejarè  nei calcagni o nelle onge dei piè, 

BRIGIDA: -      Serto che i schei alla Martina no i ghe manca:   la gà na bea pension,  più na bela  casa  in  centro, più l’eredità chea gà ciapà da quel so zio che gnanca la conosea e che no la se l’aspetava proprio. Seto cosa che la dise la gente?

PRUDENZA: - Cossa dirala mai? Dime Garsetin del Veneto.

BRIGIDA: -     Che ghe piase i sbarbatei, ……insoma i omini un bel po’  più  zovani de ela!.........                     Chissà quante robe che la gavarà da insegnarghe…….proprio na nave scola, ma no elementare, no, no, de scola superiore!     El mese passà, el  fiolo de Menego, l’idraulico, l’è  ‘ndà a giustarghe un tubo………..

PRUDENZA: -    A chi?  Ala Martina?

BRIGIDA : - Ma no ala Martina, al so bagno! Seto che la gà la television anca lì, proprio davanti al water?

PRUDENZA: -  Cussì se ghe vien la diarea, la sa come passar el tempo…………

BRIGIDA: -  … e l’è sempre caldo, dove che la se senta, te pensito?

PRUDENZA: - Brava furba, cussì un colpo o l’altro la se ciapa le moroide.

BRIGIDA: -     Beh! Coi schei che la gà, non  la andarà serto dal dotor dea mutua come noaltre;  la andarà dritta in clinica a farse curare da un lampadario dea siensa.  Na volta la se fa fare  el cechin…., dopo el radiodramma al cuore…, dopo la puericultura dele urine…, dopo i ghe controlla la prostica…………..

PRUDENZA: -   Veramente, me par che la prostica i la gàbia  solo i omini………….

BRIGIDA: -       No la prostica………..come se ciamela la dentiera?

PRUDENZA: -  La protesi, Brigida!

BRIGIDA: - Ecco,  si , proprio quea roba lì, e dopo, par controllare se tute le buele xe a posto, la se fa fare anca el cataclisma in paco…….

PRUDENZA: -  Dai Brigida, no i xe mia i schei che i ne fa felici……………….

BRIGIDA: -  Ah! Serto Prudensa, disito alora che fassa contenti  i debiti?  Che sia  mejo restare poricagni?

MARTINA: -  Permesso……………………….

PRUDENZA: -  Sara la boca Brigida, che zè drio rivar la Martina!

MARTINA: -  Ecco, son qua,  ho fatto un po’ tardi perchè son passata  in profumaria a comprarmi  il    “Sogno di mezza estate”.

PRUDENZA: -  Cosa seo Martina? Un romanso  d’amore? Uno dea collana “Romanzi rosa in casa tua”?

MARTINA: -    Ma no Prudenza;  è un profumo francese, un profumo francese che mi piace tanto,                   come  mi piace anche  “Amami con passione” e “Rosa di Maggio”…………..

BRIGIDA: -   Bea fantasia a ciamarlo “Rosa di maggio”; xe in maggio che fiorise le rose………………..

PRUDENZA: - No cara, ghe xe anca la rosa de Natale se xe par quelo………………

MARTINA: -  Cosa volete, io non ce la faccio ad uscire di casa senza essere lavata, stirata e profumata. Insomma, voglio essere come un fiore.

BRIGIDA: -   Qualo? Na dalia spampanà?

MARTINA: - No cara, un fiore di primavera,  profumato, altrimenti non mi sento a posto, ecco……..…             Si vede, vero, che sono ….ringiovanita?! …… Sapete, mi sono fata fare  un lising al viso!

BRIGIDA: -  Un lifting  te vorrè dire……….quelo che i te tira la pelle…………..

MARTINA: -  Si ecco, quella cosa lì ……. Sapete, ……io acquisto solo prodotti di alta classe, costeranno sì, qualcosa, ma alla fine non ti rovinano la pelle. 

PRUDENZA: - I rovina solo  el portafoglio.

MARTINA: -  Prendi la ceretta, per esempio: se non è di marca ti dà un’irritazione che ti prude dappertutto.…………

BRIGIDA: -   Come quando che se ciapa le piatole?

MARTINA: -  Non lo so, perché quelle non so proprio cosa siano. E tu Prudenza che ceretta usi?

 PRUDENZA: - Mi, par quei quatro  peli che me crese ogni tri dì, uso la lametta de Momi, ma sensa dirghelo. Difati, la matina dopo, lo sento porchesare parchè, fasendose la barba el se gratta la pele e cussì el se impiena el muso  de sangue.

MARTINA: -  E come profumo cosa usi? Fammi sentire………Hum…….ma ……….. questa è cipolla!....

PRUDENZA: - Infati,  go pena finio de farghe la fritata al me Girolamo, Momi par gli amisi.                                    Ciò  tose, ma la Cleofe come mai che la zè in ritardo?

BRIGIDA: - (Imaginateo)…Pensaghe un po’….La sarà passà dal sarto a provarse un’altro vestito novo.                                                 Lo savì, vero,  che la se varda tutte le sfilate de moda?

MARTINA: - Da quando la Cleofe è in pensione, siccome non ha niente altro da fare,   va in giro vestita  come una principessa  e….  con lo stronzo  sotto il naso!  Sembra un manichino da mettere in vetrina!

BRIGIDA: -  Ah si, da quando che la se andà in pension,   pare che la sia deventà allergica ala casa e la xe sempre in giro.  La se tira in un modo che la ghe fa vegner voja de saltarghe adosso a tuti  i cavroni che la incontra par strada.   

MARTINA: - Chissà perché prima aveva  tutte le sere mal di testa e  non poteva mai  uscire perché  super impegnata, super indaffarata . Ah,  queste donne in corriera che vogliono  far vedere che lavoravano tanto,  più degli uomini, e  per essere meglio di loro si ritrovano  sempre stanche e stressate,  poverine ! …...

PRUDENZA: - No stè esagerare tose, non le sarà mia tutte cussì …………….

BRIGIDA: - Tutte no; qualche d’una la cominsia a far la bea vita da sùbito.  Le cominsia a andare in balera parchè le voe  sentirse ancora giovani e belle e magari  trovare un merlo da spenare….. o russarse adosso al primo pandolo che ghe sta, anca par aver solo “un’affettuosa amicizia”.  

PRUDENZA: -  D’istà po’, non le s’incontenta più de andar in ferie a Jesolo o a Sottomarina, no,  le Canarie, Parma dea Majolica, San Domenico,  Isbizza.  

BRIGIDA: - Siii, xe vero!  Adesso le ciapa tutte l’oroplano e le fa finta de non ricordarse più quando che le ndava solo che in bicicletta!

PRUDENZA: - Ma dai Brigida, vuto che la sia proprio cussì?

BRIGIDA: - Ciò!  Prova  ti ala matina passare verso le 10 (le diese) davanti al bar dea piassa, le zè tutte lì sentà al tavolin. No ghin manca gnanca una! El caffè slungà col latte, el capuccino, la ciocolata calda, e intanto le continua  a ciacolare, a ciacolare, a ciacolare. Bla bla bla e bla bla bla; e zò che le ghe taja i pani dosso ala gente! Tanto, adesso le signore, non  le gà più el cartellin da timbrare e a casa no le ga gninte da fare….

MARTINA:  e…  alla sera si mettono indosso la loro bella tuta colorata e le scarpe da ginnastica, perché si devono tutte ritrovare in palestra!

BRIGIDA: - Da giovani le se lamentava parchè le doveva lavorare tutto el santo giorno e desso che le podaria finalmente riposarse, no!  Le ga da far fadiga par fare sport!  E.. in più ghe toca pagare anca!  (bussano).

PRUDENZA: - Tasi ciacolona che sta rivando qualchedun.

CLEOFE: -      Permesso?  Si può entrare?

MARTINA: -Silenzio, silenzio che arriva  proprio la Cleofe.

PRUDENZA: - Tho!  zè rivà la Cleofe. Ciao Cleofe, vien avanti. Orcocan, sempre legante ciò, all’ultima moda.

CLEOFE: - Scuzate il ritardo, ma ho dovuto portare Tommazo a dare una zistemata al pelo.

PRUDENZA: - Chi  zeo Tomaso,  Cleofe? To nevodo? Un amico? Galo la barba lunga o i caviji dispetinà?

CLEOFE: - Ma coza dici,  Prudenza!  Tommazo è il mio barboncino, tutto bianco e ricciolino. L’ho portato ora ora dal canaro.

BRIGIDA: -   El canaro? Chi zeo el canaro? El mas-cio dei canarini?

CLEOFE: - Ma no Brigida; el canaro è quel zior che ghe taja il pelo ai cani.

BRIGIDA: - Beh! Al me paese el se ciama tosacani.

CLEOFE: - Eh! Paeze che vai, dialetti che trovi! Penzate ragazze………..

PRUDENZA: - Grassie mile, Cleofe, te sì proprio gentile………………

CLEOFE :-  De coza?

PRUDENZA: - Dele …ragasse. Qua però, i 40 e anca i 50 li gavemo passà tutte.

CLEOFE: -  Oh,   mi no; io…. zono  zolo intorno ai…. 30.

MARTINA: -  Sicuro, 30 per gamba……

CLEOFE: -  (alzata di spalle e smorfia).  Zono andata  anca dal vetrinario perchè  era indizposto.

BRIGIDA: - Chi, il vetrinario?

CLEOFE: - Ma no, Tommazo!  Penzate che il dottore ci ha trovato il tartufo …zecco e aziutto.

BRIGIDA: - Parchè? Ma ti, al can, ghe deto da magnare i tartufi? Mi, non i go gnanca  mai sajà,  ma non m’intaressa, … tanto i me ga dito che i sa spussa de petrolio…..

CLEOFE: - El nazo del can, in italiano, zi chiama tartufo.  

PRUDENZA: Varda ti,  me piasaria proprio savere parchè el naso dei can, che dopo tuto i xe dei animali, se ciama tartufo e el nostro…….pevaron!

CLEOFE:   Purtroppo ci hanno trovato adozzo  anche dei parazziti…..

BRIGIDA: -  Cioè…, cosa zei   i ….parasiti?

CLEOFE: -  Dei animaletti………….

BRIGIDA: - Ma va là!........al me paese le se ciama piattole.

CLEOFE: - Anzi,  bizogna che mi ricordi di comprarghe la vaschetta e la zabietta par i so  bizognini.

BRIGIDA: - Pensa ti!  Parfin la vascheta!      E pensare che mi doparo ancora 2 vasi da notte………….

PRUDENZA: - Parchè Brigida, 2 vasi da note?

BRIGIDA: - Per avere doppi servizi, no?!...

CLEOFE: - Oddio, mi dimenticavo,  dovrò anche comprarghe  qualche scatoleta di carne,  qualcuna di trota,  magari  di quella zalmonellata ,perché….se è roza gli piace di più,  e poi  dei  calamari e anche dei biscottini.

BRIGIDA: -  E magari anca dei pasticcini……………

CLEOFE: - No,  i pasticcini gli zono  pezanti!

BRIGIDA: -  oh, poareto,  magari dopo te tocaria darghe la purga,   o  l’Amaro Giuliani………o , se ghe vien el mal de testa,   na  suposta  de  Aspirina effervesente………………..

CLEOFE: - Vi ho detto che ha anche il  pitigrì ?

MARTINA: - Oh,poveretto, mi dispiace……E da quando ha quella malattia lì? E’ infestiva,  è  contagiosa? Magari è come la scarlattina, il morbillo, il fuoco di Sant’Antonio, la vaccinella, il morbo di Parkistronz ………

CLEOFE: - Ma coza dici su, Martina?!  Il pitigrì è zemplicemente il zuo albero ginecologico.

BRIGIDA: -  Non  savevo  che i can dei siori gavesse bisogno de na pianta speciale par fare i so bisogni…

CLEOFE: - D’altra parte, coza volete, il mio Tommazo  è un animale di pura razza.

BRIGIDA: - Anca mi a casa gò un bel cagneto.

CLEOFE: - Di che razza?

BRIGIDA: -  De pura rassa bastarda! 

GELTRUDE: - Parmesso…….posso entrare?

PRUDENZA: - Ciao Geltrude.  Te stavimo proprio  spetando!                                                                                             
GELTRUDE: -  Scuseme tanto, ma gò dovesto passare dal me parroco par vedare se el gavea  bisogno de qualcosa. Ghe gò parecià el pranso e ghe gò impienà el so bravo bicere de vin.                                               Voialtre savì come chel zè religioso el nostro parroco!                                                                                           Pensè che el dopara un bicere de aluminio che, in fondo, gà disegnà na croce.

BRIGIDA: - Ma varda ti, mai visto mi un bicere cossì!

GELTRUDE:-  Pensè che, dopo che ghe gò impienà el bicere, lu el lo varda e el dise “Signore, io non posso stare sensa vedere la to croce”.   E alora el beve tuto el vin.   Però, quando che el bicere zè vodo, el dise “Signore, mi  non son degno di stare in presensa de la to croce”    e cussì el lo impiena da novo.                                                        El va avanti cussì no so par  quante volte.     Dopo son andà a dire un Pater Ave e Gloria a l’altare de sant’Agnese, protettrice dele vergini, par ringrasiarla de averme mantegnù cussì:  pura, casta e (il)libata par tuta la me vita passà, presente e futura.

BRIGIDA: - Quea futura? Ma se te ghe più de sesant’anni, cossa vuto che te capite nea to vita futura?

GELTRUDE: - No se sa mai!.... El demonio poe sempre darne dee tentasion e farne sprofondare nel peccato. Ma mi che son nata vergine…………….

PRUDENZA: -  Veramente cara, semo tute nate  vergini…………….

GELTRUDE: - …………..  vojo morire vergine, proprio come la galina de stamatina.

MARTINA: -  Cosa c’entra la gallina, Geltrude? Di che gallina parli?

GELTRUDE: - Stamatina bonora, son partia par andare a Messa prima. Tutto un colpo non vedo lì in parte al stradon un galo che ghe correa drio a na galina!  E la coreva, e la scapava pora stela, e lu, chel demonio, el sitava corarghe drio. Fato stà che, de colpo, la galina gà traversà la strada, proprio quando che stava pasando na macchina e cussì  la xe finia  slungà e stirà sul’asfalto proprio  come na sardela.                              Gavio capio la lession che la ne gà dà?

MARTINA: - Io…. Veramente….. non ho capito…………..

GELTRUDE: - Insoma, pitosto de cedare al pecato e de perdare la so verginità, la gà preferio morire.                    Se dovaria farghe un monumento nea piassa del paese a un esempio cussì!

BRIGIDA: - Un monumento a chi? A la galina?

GELTRUDE: - Si, proprio ala galina:  ala galina vergine!

GIOCONDA: - (da fuori, urlando) Tremate, tremate – le streghe son tornate.

PRUDENZA: -  Santo cielo! Ecola che la zè rivà!

GELTRUDE: -  Chi zè che xe rivà,  Prudensa?

PRUDENZA: - Chea disgrasia dea fiola de me marìo.

BRIGIDA: -   Ma non la xe  anca to fiola?

PRUDENZA: - Si, par disgrasia, la zè anca me fiola, ma ve giuro che la gà ciapà tutto da chel sacranon de so pare, che l’è sempre in volta a fare manifestasion pal partito; e la ghe someja tutta.

GIOCONDA: - (entrando) – Mogli, zitelle – lasciate le padelle.

PRUDENZA: - Gioconda, prova a dirghe a to popà che ancò no ghe parecio la sena, te vedarè che mocoli chel me tira drio.

GIOCONDA: - Donne, reagite – più l’uomo non servite.

PRUDENZA: - Gioconda, scolta to mama,  bela;  se poe savere cosa che xe tuto sto casin che te ste fasendo?

GIOCONDA: - Non  l’è un casino, mama, questo  è  il movimento delle Brigate Rosa.

PRUDENZA: -  Delle cossa? No zè che par caso i gà messo in lavatrice le Brigate Rosse e le zè smarie?

GIOCONDA: -  No, non gavemo gnente a che  fare con quelle Rosse; se proprio te lo voi savere noialtre se batemo per   “ la liberazione delle donne”.

GELTRUDE : -  Quale, quele che zè in preson?

GIOCONDA: -  Pezo  ancora! De que prigioniere del maschio!  “ Maschi tremate, le donne son incazzate”!

BRIGIDA: -  Mi veramente, Gioconda, son restà da maridare, ma me ciamo fortunà.                                            E … non  son mia tanto incassà,   son tranquilla come na giornata sensa vento, ……                                                 serena come na giornata de sole…………….

PRUDENZA: -  Brigida, sito drio fare le prevision del tempo?

GIOCONDA: -  Tranquille, serene – gli uomini in catene.                                                                                         Autunno, primavera – gli uomini in galera.                                                                                                                   Estate, inverno – gli uomini all’inferno.

PRUDENZA: - (con lo stesso tono) – Gioconda, balucca, ‘sa gheto in chela succa? –                                            Se no te ghe moli adesso…., te butto zo pal cesso     –      Varda che son incassà e te molo na legnà!

GIOCONDA: - Mamma! Una legnà  a mi? Alla to Gioconda?  Varda che non sono più na putea…….                     Non dismentegarte che son sposà e che podaria  dirghelo al me Filippo.

PRUDENZA: -  Bon queo lì!     Dio li fa e li compagna!!! Gioconda, scolteme, se te vui continuare con ste litanie, va zò in corte e sbeca quanto che te vui, ma varda che naltre adesso comisiemo a fare la dimostrasion dele padele.  Va de là, corri…………..

GIOCONDA: - (salutando)  Chi non salta maschilista è! Chi non salta maschilista è! Siete forse maschiliste?

GELTRUDE: -  Se semo cosa?

GIOCONDA: -  Maschiliste!

BRIGIDA: -  Gioconda, … mi son macchinista solo quando che doparo la machina da cusire………………

GIOCONDA: -  E allora saltate……….Chi non salta maschilista è! Chi non salta maschilista è!                                                                                    ( tutte saltano goffamente e Gioconda esce).

MARTINA: -  Prudenza,  sei sicura che alla tua Gioconda non manchi  qualche rotellina  in testa?

PRUDENZA: - A mi me pare che ghe manche tutta la testa! Da quando che la gà sposà el Filippo, no la zè pì quea de prima.  Lù el zè el segretario dela sesion del partito comunista del paese, ma l’è el pì rosso de tutti! Pensè che in camara, al posto del crocefisso, el gà messo la foto de Stalin e, sul sfondo, la bandiera rossa. Volio che vin diga naltra? D’istà, quando chel magna l’anguria, el voe solo quele che vien dala Romagna, parchè el dise che quele le zè più rosse dele nostre. …..                                                                                                    EI sbeca  tanto, ma nol xe  gnanca bon a fare na “o” col culo del goto!                                                                                                                                                                Cussì, anca la me Gioconda, par far qualcosa de speciale, la se gà messo a far la rivoluzionaria.                                                                                                                                                                   Sospira forte e dice piano:      “Rechie neterna: chi che i  ga  se  i  governa”.

BRIGIDA: - Ma dove xe che i stà? Stai qua da voialtri?

PRUDENZA: - Si,  ghe gavemo dà un paro de stanse su de sora. El Filippo ga dito che no zera né giusto, né democratico che gavissimo na casa grande tutta par mi e me marìo; e …. che el comunismo dise che dovemo spartire tutto par metà … coi altri………    

BRIGIDA:- Si,siii :  i comunisti  i  xe  quei  che  dise : “Quello che è mio è mio… e … quello  che  è  tuo : metà  paromo”. 

GELTRUDE: - Gheto capio el furbo!.... Alora, come che se dise, el gà tacà el capelo……………

PRUDENZA: - Proprio, ma sel va vanti cussì, un colpo o l’altro, mi a taco via anca lù!  

CLEOFE: -  L’importante è che zi amino e vivano eternamente felici!

PRUDENZA: -  D’accordo, me pare che i vada d’accordo, però fioi no ghin riva. Forse, se i fazesse un fiolo i cambiaria anca la testa.

CLEOFE: - (sospirando) – Ci  penzerà l’amore!

PRUDENZA: -  Veramente dovaria pensarghe  el Filippo, ma…., veo digo in confidenza,  i  ghe  ga  provà  tante volte,  ma noi  gà  combinà  gnente.

BRIGIDA: -  Po’ darse che la Gioconda  la sia poco ovaiola……

MARTINA: -  O che  il Filippo abbia le batterie scariche……….Pensa che l’altra mattina, in bottega,  mentre mi servivano lo stracchino e la mortadella, ho sentito dire che adesso c’è una pastiglia che fa svegliare tutti gli uomini, anche quelli di ottant’anni….

GELTRUDE: - Al posto dea sveja?

MARTINA : - Ma Geltrude, cosa hai capito? Insomma……….quando la prendono….gli si alza la…….bandiera!

GELTRUDE: -  Come i soldà in caserma?

MARTINA: -  Insomma…… diventano   focosi  come……un toro!

PRUDENZA: -  Portamene a casa un paro de etti alora che li meto nel caffè che  el  Momi beve dopo sena.

CLEOFE: -  Zecondo me , zarebbe bastante  un conzulto da un sezzuofobo.  Oggi ,  la  zienza  fa  miracoli!

PRUDENZA: - Mah! So che i zè andà in tanti posti…..mi no capiso mia, parchè ai me tempi no ghe gera tante robe, ma so che i zè stà anca nel…..seminario.

GELTRUDE: - Da chi? Dal Vescovo?

PRUDENZA: - Cossa centra el Vescovo?  Alla banca.

GELTRUDE: - Mi no go esperienza de ste robe, ma no go mai sentio che i putei i se comprasse in banca…….

PRUDENZA: - Peta, me vien ina mente la parola giusta:…. alla banca del seme.

MARTINA: - per fare?

PRUDENZA: - Se toe un seme…….

GELTRUDE: -  De cossa, de anguria? De melon?

PRUDENZA: -  No sta dir semade Geltrude. Un seme de omo!

GELTRUDE: -  Ma alora xe  vero che i putei i nasse soto i cavoli…………

PRUDENZA: - La finisito de confondarme, bruto argagno?  Alora, dove zero restà?

GELTRUDE: -  Ai semi dei meloni.

PRUDENZA: -  Se ciapa el seme dell’omo, el se mette insieme a un ovo…..

MARTINA: -  Oh! ….    Di gallina o di  piccione?

PRUDENZA: -  Quelo de na donna,……. gnorante!

GELTRUDE: - Oddio! No me son mai inacorta de fare i uvi………..

PRUDENZA: -  Uffa! Par dirla tutta, da quell’impasto lì vien fora un toseto.  Gavio capio?

GELTRUDE: -  Mi no tanto; par quel poco che so, na volta i fioi se fasea in un’altro modo……mah!

PRUDENZA: -  Basta donne, scolteme, fasemo sta dimostrasion si o no?

BRIGIDA: -  Si xè mejo va là, senò riva l’ora de sena e semo ancora qua  a ciacolare.

PRUDENZA: - Bon;  senteve dove che volì  che mi comisio la dimostrasion.                                                          (le donne si siedono a semicerchio mentre Prudenza toglie da uno scatolone di padellame,  un padellone e lo mette sul tavolo)                                                                                                                                                                  Desso ve fasso vedare na roba miracolosa….. Eccola…..…la se ciama….. “padella friggi-lento”.                                   La xè fata de aciaio innaffondabile………………… 

CLEOFE: -  Prudenza,  guarda che zi dice inozzidabile…………

PRUDENZA: - Il tennico della società me gà dito così, ma pol darse che me sbalia. Mi con l’italian  no son mai andà d’accordo. Dove zero rivà? Ah si, in acciaio in…………insomma, queo che la ga dito la Cleofe.                        Sta tecia la xè forte e la xè tutta un toco.     Prova a ciaparla in man Martina.

MARTINA: - (fa fatica a sollevarla)  Mamma mia, come  pesa!  Cosa c’è dentro? Piombo?  (la restituisce).

PRUDENZA: - No, la xè tutta de acciaio inaffondabile!                                                                                               La pesa sette chili e un etto e la garansia la xè de novantanove anni.                                                                       Disime se la xè poco bela e se se poe trovarghene una de mejo de questa!?

     BRIGIDA: - Ma sito sicura Prudensa che par spostarla da na parte a l’altra dea cusina no ghe voja la cariola?

PRUDENZA: - Macchè carriola! Al massimo te te farè iutare da qualche d’un. Ma no xè mia finio;                       dovì savere che la gà un fondo speciale che nol se brusa gnanca se sotto impissè la fiamma del gas…………

GELTRUDE: - Vuto vedare che gavemo da scaldarla col fià,… come le vache  in stala!.........

PRUDENZA: - Peta; no me son mia spiegà ben. El fondo l’è cussì grosso che no se poe brusarlo gnanca co la fiamma ossidroca.              L’è fatto de 82 stati.                                                                                                                           Defatti, el magnare se cusina pian pianelo………par fare un ovo al burro, ghe voe almanco 2 ore e 20 minuti!

BRIGIDA: -  Cussì, par fare un ovo al burro par mezogiorno, bisogna inpisare el gas almanco alle nove e mesa de matina……………

PRUDENZA: -  Brava Brigida, gheto visto che maraveja?

MARTINA: - ………e per cuocere il coniglio?

PRUDENZA: -  In 8 ore l’è beo che pronto!

CLEOFE: -  ………..e per cucinare  la pastina del mio Tommaso?

PRUDENZA: -  Tea metti su ale sette  de mattina e par le otto de sera la xè pronta!

CLEOFE: -   Ma il mio Tomasino mangia anche al mattino! (piagnucolosa quasi).

PRUDENZA: - Nessun problema! Scoltame: te la metti sul fornelo la sera prima!                                                 Ve lo go dito, la zè proprio la maraveja dele maraveje.                                                                                               A queo che la ga inventà, saria giusto che i ghe dasesse el premio Mobile o..Nobile?!                                       Adesso però, ve mostro n’altra novità.     Stureve ben le recie e versì ben i oci parchè gò da farve vedare……..tatan…… rullino le trombe,……….squillino i tamburi!     Care siore, ecola qua!

MARTINA: - Cos’è quella roba lì, Prudenza?

PRUDENZA: - Cossa   xea, secondo voaltre?

GELTRUDE: - A mi la me par na caraffa.

PRUDENZA: - Toh, varda! E invese la zè proprio na caraffa.                                                                                                    

GELTRUDE: -  E mi cossa goi dito?

PRUDENZA: -  Ma questa no la zè mia na caraffa qualunque, la zè speciale! La se ciama, …..speta che leso: “brocca    anti- tra-ci-ma-men-to”

GELTRUDE: - E …par..zio, zea de cemento?

PRUDENZA: -  No simiota, vol dire che se par caso te la inpieni fin a l’oro, mettemo, de acqua, e te ste ciacolando con qualchedun e no te te inacorsi che la zè piena, o magari te ghe da portarla da na parte all’altra dea cusina, beh, da sta broca, l’acqua no la ‘ndarà mai par sora, cioè  “fora dal bordo”.

CLEOFE: - Ma è veramente un aggeggiucolo miracolozo!   Ma… come zuccede che l’acqua non  “deborda”?

PRUDENZA: -  Semplice e generale, cioè ……geniale.                                                                                               Qua,    sotto al collo della brocca, ghe zè na fila de buseti che, quando che la caraffa zè quasi piena, i fa in modo che l’acqua vada fora da lì e mai dal bordo.      Alora, cosa me disio?                                                              Ve go fato ciapare un colpo?             Proprio da restare putrefatti, vero?

BRIGIDA: -  Par mi, el colpo lo ga ciapà in testa quel che ga inventà sta maraveja.

PRUDENZA: - Parchè?    Cossa gavarissito fatto ti parchè l’acqua no andasse fora dal bordo?

BRIGIDA: -  Mi el buso lo gavaria fatto sul fondo e beo grosso, cussì gero sicura che l’acqua no la saria mai andà fora par sora.              Gheto ancora roba del genare da farne vedare Prudenza?

 PRUDENZA: - Un sacco ghin ò!

BRIGIDA: - Par esempio?

PRUDENZA: - el cortelo sensa lama, par no tajarse i dei, el piaron sensa denti par non sbusarse le man,          na  bossa  de  piombo che la pesa 8 chili,  parchè i omini ghe mola de bevare……..

GIOCONDA: -  (entrando) – eccole,  ancora tutte qua per procurarse i attrezzi  per sfamare i omini de casa, “sfruttatori,  padroni,  parassiti e approfittatori della schiavitù e della sudditanza della donna”. 

CLEOFE: -  Cara la mia  Prudenza, ormai si è fatto tardi e il mio Tommaso starà aspettando il suo pasto serale, perciò, chiedo venia, ma me  ne devo proprio  andare.

PRUDENZA: -  E la tecia? …..E la caraffa?....E la forchetta sensa denti?

CLEOFE: - Domani ghe ne parleremo: ti prometto che stanotte le tue pentole zaranno al centro dei miei zogni!   Buona zera a tutte. (esce).

MARTINA: -  Veramente devo scappare anch’io.  Anch’io vi  chiedo……..Cos’ha  detto la Cleofe che voglio parlare anch’io l’italiano bene come lei?

GELTRUDE: - Me par che la gai dito:- chiedo tenia….chissà cossa che vol dire?

MARTINA: - Ecco, allora vi chiedo tenia anch’io  e scappo a salti in verso alla mia casa. Ciao a tutte. (esce)

BRIGIDA: - “Anch’io mi unisco a elle e in quattro e quattrotto ribatto dalle parti di dove son venuta!                   Ciao tose!” (esce).

GELTRUDE: - Oddio, quasi quasi me dismentegavo che el me  parroco gà d’aver finio le confession del primo venare  del mese e magari el sarà zà in canonica chel me speta. Bisogna che vada a perecciarghe el so biciere, quelo con la croce, e a riscaldarghe la pasta e  fasoi. Ciao, e……….. la pace sia con voi.  (esce).

PRUDENZA: - E le me tecie? Cossa  ghin fasso desso mi  delle me tecie?

GIOCONDA: - Insoma mama, adoparele per far la sena al popà. Tanto le donne le xe tutte così, basta che ghe sia un omo  in casa, e le xe sempre pronte a correre par incontentarlo,… non le capisce più  gnente…

PRUDENZA: - Veramente son mi che no capiso più la me Gioconda. Te ghe fato scapare anca le me amiche coi to sbecamenti. Te do un consilio pal to ben:  fa un fiolo e te vedarè …altro che rivolusion, quea si che la zè na rivolusio vera. Te passaria tutti i griji che te ghe par la testa……….

GIOCONDA: - Mamma

PRUDENZA: - Cossa gheto?

GIOCONDA: - Xe  proprio de questo che voria parlarte………….

PRUDENZA: -  Dea testa?

GIOCONDA: - No, del  fiolo.

PRUDENZA: - Sito……sito incinta,  Gioconda?

GIOCONDA: - Magari…….el  dotore dela clinica dove son sta la settimana passà, me ga dito che se vojo avere un fiolo bisognaria che…….che……..

PRUDENZA: -  Che?...........Te sito incantà Gioconda? Cossa bisognaria fare?

GIOCONDA: -  Bisognaria  che………..insomma, te dovarisi restare incinta ti ……..

PRUDENZA: - Cossa zè ca dovaria fare mi? Credo de no aver mia capio ben………….

GIOCONDA: -  Te dovarisi restare incinta ti!

PRUDENZA: - Varda Gioconda,……forse zè colpa mia che no te gò spiegà ben come che succede serte robe. Alora, quando che l’ape vola e la va su un fiore…..

GIOCONDA: -  Mamma, la storia dell’ape che va sul fiore la conoso ben.                                                               El fatto xe che il…… pistillo ghe xe,   ma  xe la parte femminile che non funziona.

PRUDENZA: - Cossa vuto dire?

GIOCONDA: - Vojo  dire che mi non posso avere fioi e che te dovarisi aiutarme ti.

PRUDENZA: - Gioconda, sito sema?  Vorissito che andasse insieme col to Filippo e………. che ghe fasesse i corni  a  to  popà?

GIOCONDA: - No, non xe proprio così………..

PRUDENZA: - Ciò, se gò da darte na man e gò da ciaparme incinta…………….

GIOCONDA: - In sto caso non saria solo la mano, ma l’utero,…….ma solo in prestito………..

PRUDENZA: -  Le pegnatte de prima le slusegava massa; le gà d’averme fatto un brutto effetto. Me par de essare deventà sclerotica e rimbambia  de colpo. Vorisito dire che……………..

GIOCONDA: -  ………….che te femo mettere dentro qualcosa del Filippo e qualcosa de mi,  …. e…….                             così ti te fè nascere  el  toseto.

PRUDENZA: -  Continuo a sentirme sclerotica e rimbambia….                                                                                 Mi pensavo che quee robe lì i le fasesse solo in Merica………………

GIOCONDA: -  Adesso le se poe fare ancha qua in Italia.

PRUDENZA: -  Ma cossa diralo to papà?

GIOCONDA: - A lu xe mejo  non dirghe gnente par adesso.

PRUDENZA: -  Va ben che to papà l’è un poco orbo e che el culista ghe gà dito che l’è presbitero, ma prima o dopo el vedarà che me crese la pansa…………..cossa ghe disarò,    che gò magna massa pastasutta?

GIOCONDA: -  Mama,  prometteme  che te me farè sto piasere e mi te prometto che farò  tuto queo che te voi  ti.

PRUDENZA: - E se con mi non funsiona?

GIOCONDA: - Allora non me resta che ……….buttarme xo dal ponte dei Granatieri,  parchè  el  me  Filippo  non me lo perdonaria  mai.

PRUDENZA: - E se provasse a domandarghelo anca alle me amiche?

GIOCONDA: -  Insomma, mamma  la xe  ‘na roba un po’ delicata…. Ma se te voj  provare…………serto che le probabilità  le aumentaria…………….

PRUDENZA: -  Beh! Un piasere le podaria farmelo! Magari ghe regalaria la tecia “cuoce-lento”.                         Mi  provo a dirghelo, ma no so se le convinso a mettare el so utaro a to disposision. Mah!

GIOCONDA: -   Mamma,… guarda che el desiderio de maternità xe comune a tute le done.

PRUDENZA: -  Ma la vidito ti la Geltrude, presentarse al so parroco con la pansa grossa? Quelo, come minimo, el la scomunica suito…………….

GIOCONDA: -  Ti prova lo stesso mamma, dopottutto sàrìa la felicità per la to Gioconda…..

PRUDENZA: -  Ma ti, me promettito de cambiare testa?

GIOCONDA: -  Mamma … sì, te lo prometto.

PRUDENZA: -  Anca de molarghe con quee stronsade dele brigate rosa?

GIOCONDA: -  Ancha de piantarla con le stronsade delle brigate rosa. (esce di scena).

PRUDENZA: -  Oh, santa patata! Bisogna che trova ‘na solusion  a sto problema.                                          Intanto ghin parlarò con le me amiche.    Bisogna che femo   che la Gioconda e el  Filippo i staga boni, tranquilli e che no i ghe pensa   pì de fare un fiolo a tutti i costi.                                                                                                                                                              Chissà che intanto, la Provvidensa la varde in zò e che la trove ela come combinare qualcosa de bon par   ‘sti  do tusi che  gà tanta pressa !

ATTO  SECONDO

GEROLAMO: - Alora, xeo pronto l’ovo al buro o gonti da saltare el pranso e spetare che vegna l’ora de sena?

PRUDENZA: - (da dentro) Fatto! Gò solo da giustar de sale, ‘na feta de sotileta, e l’opera zè finia!

GEROLAMO: - Mi  no gò mai visto a cominssiar a cusinare un ovo al buro ala matina parchè el sia pronto a mezzodì!   E..provare a doparare ancora le tecie de fero come che fasea  chea  santa dona  de  me  mama? Dove xele……   dove xele  andà a finire le done de  ‘na volta?

PRUDENZA: -  Varda Momi che desso semo nel 201… e tutte le robe le cambia.

GEROLAMO: -  Par mi i uvi i zè ancora come quei de  ‘na volta.  O  xele  deventà  moderne  anca  le  galine desso?  Come fale i uvi,  con ‘na  machineta   letronica?                                                                                                Varda che i uvi i vien fora sempre dal stesso posto de  domila anni fa,…. 

PRUDENZA: - (compare sulla porta con una grossa padella in mano e con una grossa pancia) Pronti!

GEROLAMO: - (inizia a mangiare) Diavolo can;                                                                                                               tutte le volte ca te vedo con chea pansa, me domando da che parte chel riva chel fiolo lì.

PRUDENZA: -  Ti te conbini pastroci e dopo te tei dismenteghi , vero?

GEROLAMO: - Par mi sta storia la spussa de brusà………

PRUDENZA: -  El sarà l’ovo, gò d’avermelo dismentegà nea tecia meza ora de più.

GEROLAMO:  Sèntate qua Prudensa e scolteme un minuto.                                                                                       No zè che da ste parte zè passà qualched’un…………... No so…………... el fontanaro, par esempio,…………..                                          o un marochin che vendea  tappeti, ….. o magari el rapresentante del  Foleto?

PRUDENZA: - Momi, steto dando i numari? Varda che mi non gò mai cedù ale tentazion gnanca quando che zera nel fiore dei anni. Varda che qua ghe zè solo la man del Momi.

GEROLAMO: -  Varda Prudensa che qua non se tratta solo dea man………..

PRUDENZA: -  Solo dea man …….. no, ma de un bicere de vin ……. Si.                                                                   Par forsa che non  te te ricordi; chea sera te si vegnù a casa inbriago spolpo e …… te  me  la  ghè  fata………..

GEROLAMO: - Mi però no me ricordo……………

PRUDENZA: -  Par forsa, quando che uno l’è inbriago, nol se ricorda serto de quel chel fa.

GEROLAMO: - Parchè? Cossa zè ca te gavaria fato?

PRUDENZA: -  Cossa gavemo fato, secondo ti, quando che gavemo messo al mondo la Gioconda?

GEROLAMO: -  Un bell’afare no de serto, basta vardare le idee chea gà in testa……tutta so mare………            Alora sentemo, cossa zè che gavaria fato?

PRUDENZA: -  Sicome che no te xeri  tanto sicuro soe to ganbe, te te si intrabucà sula sponda del  letto  e  te me  si  cascà  dosso  e  varda quà cossa che te me ghè  conbinà!

GEROLAMO: -  Ma se par fare un altro fiolo gavemo provà un casin de volte………… almanco …… mille.

PRUDENZA: -  No stà esagerare Momi.  Mi saria contenta se quee 1000 volte le fusse stà almanco  10,     anzi, almanco una all’anno!

GEROLAMO: -  No sta esagerare ti desso Prudensa. Varda che me ricordo ben che nel  ‘82 son sta 2 volte……

PRUDENZA: - Par forsa, zè sta l’anno chel farmacista, par sbaglio, el te gà dà un ricostituente che, de solito, i gheo dà ai cavai!

GEROLAMO: -  Mi però te digo che qua ghe zè calcosa che no me quadra.  Zè possibile che ala to età …………

PRUDENZA: -  Parchè? Cossa vorissito dire dela me età?

GEROLAMO: -  Insoma, varda che a tajarte in 3, podaria vegner fora 3 tochi de tose in età de moroso.              Vojo dire, zè possibile che ala to età se possa ancora fare un fiolo?

PRUDENZA: - Alora gavarò ciapà un viro!

GEROLAMO: -  Si, el viro del mal de pansa, che mete la dona in gravidanza.

PRUDENZA: - Parchè? No te gavarè mia sospetti su de mi vero Momi?

GEROLAMO: -  Su de ti no, …………ma su de mi ……si.                                                                                               Sto pensando a quando che ‘o gavemo fatto l’ultima volta  st’anno,  Prudensa.

PRUDENZA: -  Te lo gò dito: te geri inbriago spolpo……

GEROLAMO: -  Alora, se basta ‘na ciuca, ghin farò 1 par sera fin quando che m’inacorsarò de quel che fasso!

PRUDENZA: -  D’ogni modo, mi  son  in  8 mesi  e  frà  1  mese  te  sarè  papà  ‘naltra volta!

GEROLAMO: -  Si, sel sarà un toseto, ghe meto nome ………..   Merlotto…….

PRUDENZA: -  Parchè Merlotto?

GEROLAMO: -  Parchè so pare el zè el vin che gavevo in corpo chea sera.

PRUDENZA: -   E se la sarà ‘na toseta?

GEROLAMO: - Maria Merletta.

PRUDENZA: -  Varda, Momi, che mi leso sempre el roscopo sul giornale e lì zè scrito che gera normale che me sucedesse sta roba.

GEROLAMO: -  Dai, lesemelo, ca  senta  anca  mi.

PRUDENZA: -  Varda, quei nati soto el segno dea Vergine……………

GEROLAMO: -  Proprio el tuo, Prudensa!

PRUDENZA: -  Se siete incinte, probabilmente prima o poi dovrete partorire. Possibilità che vi nascano 2 gemelli  in una volta sola.

GEROLAMO: - Orco! Spero proprio chel se sbaglia!

PRUDENZA: -  Evitate di farli nascere a cavallo di capodanno, altrimenti nasceranno in 2 anni diversi  e, per l’anagrafe, avranno un anno di differenza.

GEROLAMO: - Porco can! A questo no ghe gavea mai pensà.  Prova a lesare cossa chel dise de mi.

PRUDENZA: -  Per i nati sotto il segno dello scorpione …….. proprio el tuo!                                                     Domani la giornata sarà di 24 ore; vi sveglierete, chi un po’ più presto, chi un po’ più tardi.                              Alcuni di voi, non si sveglieranno e trapasseranno senza accorgersene nel mondo dei più.                                      (Gerolamo, fa le corna, o si tocca).                                                                                                                                             Se però per voi non è ancora ora di morire, domani il vostro cuore continuerà ancora a battere.                  Tutti abbiamo un cuore, forse anche voi.                                                                                                              Appoggiate l’orecchio sul vostro petto e sentirete il suo ritmico pulsare.     Se riuscite a fare questo e non avete un lavoro, recatevi presso il più vicino circo perché avete buone possibilità di assunzione.

GEROLAMO: - Par mi, quei che scrive el roscopo sui giornali, i zè tutti matti. Ghe voe ‘na bea fantasia par inventarse dee monade compagne!

PRUDENZA: -  Varda che no zè finio………domani, almeno una volta nell’arco della giornata, andrete al gabinetto.  Se soffrite di stitichezza, prendete un lassativo, fatevi un clisterino o spingete un po’ di più finchè esce il vostro prodotto. Ricordatevi di pulirvi bene, e di rimettervi i pantaloni prima di uscire di casa. 

GEROLAMO: - Varda, Prudensa, meti via suito el giornale parchè mi go zà dei grossi pensieri………..

PRUDENZA: -  Dove caro? Sotto i to penoti?  

GEROLAMO: -  No, nea  to pansa………….

BRIGIDA: -  Parmesso?

Gerolamo: - Vien  vanti Brigida.

BRIGIDA: - ( entra anche lei col pancione)         Buondì a tutti!

GEROLAMO: -  Par la malora! Come zea sta storia? Anca ti Brigida coa pansa alta? Cossa te zè sucesso? No te me disarè mia che te zè cas-ca dosso qualched’un anca a ti,  vero?

BRIGIDA: -  Parchè? Cossa ghe saria de strano? No te ghè mai visto na donna in stato interessante?

GEROLAMO: - Sicuro che ghin gò viste, ma………..l’intaressante saria savere come che zè sucesso.                   Anca ti, no te ghe più  20 anni.          Ma se poe savere come che zè sucesso?

BRIGIDA: -  Ciò Momi, fame capire; vorisito forse savere i me particolari intimi?                                                      E la privaci?     Come la metemo co la privaci?

GEROLAMO: -  Ma se no te ghe mai vudo gnanca un toco de moroso…………………

BRIGIDA: -   Ma go vudo delle “affettuose amicizie”. L’amore fa questo e altro caro mio!

GEROLAMO: -  Questo el   lo ga fato de sicuro. Ma, ……….. de che mese sito?

BRIGIDA: -   Ottavo mese.

GEROLAMO: -  Anca  ti? Anca  ti come la me Prudensa?

BRIGIDA: -  Anca mi come la to Prudensa.

PRUDENZA: -  No sta scoltare sto sgaraboto quà  Brigida. Dime invese, gheto fato i esami col sangue?

BRIGIDA: - 3 giorni fa! Alora, el testo de gravidanza l’è vegnù positivo……….

GEROLAMO: Ah, parchè par savere se na dona la se incinta se gà da spetare fin all’otavo mese……………… Non xe un pochetin  massa  tardi?

PRUDENZA:  Stà  xito ti, che de ste robe qua non te ghe ne capisi ninte!

GEROLAMO: -  Ga parlà, la levatrice ginecologica, professora in gravidologia!

BRIGIDA: -  I me ga trovà solo la sbirulina alta, un poco de polistirolo nel sangue, …………chissà come chel zè ‘ndà dentro nel sangue!?;         invese i globi russi e bianchi e verdi, i zè tutti a posto!

GEROLAMO: -  Se la zè ‘na femena, bisognarà ciamarla Italia…………..

BRIGIDA: -  Ah!   I me ga trovà anca qualche piastrella nel sangue.

GEROLAMO: -  …………e se sarà un toseto el farà de sicuro el muraro.                                                                     Varda che non le zè mia piastrelle, ma piastrine.

MARTINA: -  E’ permesso?

GEROLAMO: -  Avanti!

(entrano Martina  e poi Cleofe, entrambe col pancione)

MARTINA: - Oh! Che piacere che ho di incontrare le me amiche preferite!

GEROLAMO: -  (massima sorpresa)  Prudensa, no saria mejo che mi andasse ala mutua a farme dare un’ocià dal  specialista  dei  oci?

PRUDENZA: -  Parchè Momi?  Sito drio deventar orbo?

GEROLAMO: -  Orbo no, ma………non so come mai che ancò continuo vedare donne co la pansa ……..

PRUDENZA: -  Beh! Te la ghe anca ti la pansa………….

GEROLAMO: -  Si, ma quele che vedo mi, le zè bele grosse, gonfie e tonde………..

PRUDENZA: -  Insoma, se le zè incinte, par forsa che le gà la pansa gonfia……….

GEROLAMO: -  Disime un po’ “sbarbatelle”, sio in 8 mesi anca voialtre?

MARTINA: -  Bravo Gerolamo, vedo con piacere, che di queste cose te ne intendi!  Esattamente di 8 mesi ; otto mesi  io  e  otto mesi la Cleofe……

GEROLAMO: -  8 mesi la Prudensa e 8 mesi  la Brigida……….altro che viros………..questa la zè un’epidemia!  La gà da essare scoppià  8 mesi fa, ma no i lo gà mia dito ala television! Mi no capisso pì gninte……………

PRUDENZA: -  Ma se zè una vita che te digo che no te capissi gninte!                                                                      Manco male che te comissi a capirlo adesso!

CLEOFE: -  (entrando)  Che gaudio,  che gioia rivedere  le mie care amiche predilette, cozì prospere ,  così….accrezziute!.....

GEROLAMO: -  Così piene………….

PRUDENZA: -  Come steto Cleofe?

CLEOFE: -  Come una mamina in dolce atteza! Come  una puerpera  dal fizico prorompente.                              Come una donna in amore con lo spirito che zi  libra   zopra il  cielo…………

GEROLAMO: - Sarà mejo che te te fermi sula tera parchè, con  chea  pansa  lì, te ris-ci  de  cas-car zo………..

PRUDENZA: - E ti Martina?

MARTINA: -  Guardami.  Ammirate tutte che pre-maman mi sono comperata, la maglia ha il collo volpino, o……….a lupetto? Beh, fa niente, volpino o lupetto…………..proprio all’ultima moda. Oddio, mi è costato una cifra, ma il comesso me l’ha garantito almeno ancora per altri 10 anni o almeno per  altre 4 gravidanze.

GEROLAMO: - Cussì l’ultimo fiolo el te nassarà quando che te gavarè 90 anni……….e invese de fare un fiolo, te te farè un nevodo. 

PRUDENZA: -  E se moveo el toseto?

MARTINA: -  Se sapessi  i  calci che mi da ………….

GEROLAMO: -  Par forsa, el stà protestando………

MARTINA: -   Protestando per che cosa?

GEROLAMO: -  Parchè quando chel nassarà e chel versarà i oci, invese de trovare ‘na mamma, el trovarà ‘na nonna. El problema però, sarà che nol trovarà nessun papà.

MARTINA: - Guarda che  il papà prima o poi  salterà fuori.

GEROLAMO: -  Serto, basta andare al marcà a comprarlo……magari un zugadore de calcio………….

PRUDENZA: -  Parchè un zugadore de calcio?

GEROLAMO: -  Beh, se el gà zà comisià  a tirar calci………..

GELTRUDE: -  Permesso……

GEROLAMO: - Chi ghe zè ancora? El congresso dele befane? Speremo che questa non  la sia incinta. Avanti.

GELTRUDE: -  (entra anche lei col pancione) Vardele qua le me care amiche, le ghe xè proprio tutte…………

GEROLAMO: -  Geltrude, anca ti?

GELTRUDE: -  Anca mi ………… cossa?

GEROLAMO: -  Anca ti co la pansa alta?

GELTRUDE: - Vedito Momi, se te digo che l’è un brunfolo  scometto che no te me credi……

GEROLAMO: - Gheto capio quel sant’omo del parroco? Però no se diria che a quasi 80 anni…………

PRUDENZA: -  Momi, moleghe de dir monade! Poro paroco, el sta in pie solo par miracolo.

GEROLAMO: -  E sicome che lù de miracoli el se ne intende, sempre par miracolo, el gavaria podesto………

GELTRUDE: -  E invese nol ga podesto un bel gnente!

GEROLAMO: -  Beh, se no l’è bon de stare in pie, el te sarà cas-ca dosso come che me xe capità a mi con la Prudensa…………

PRUDENZA: -  No sta scoltarlo, Geltrude, che fra poco ghe cas-carà fora el sarvelo dala testa, ………….                              sempre chel ghe sia …..el sarvelo.

GEROLAMO: -  Alora sarà sta el curato……….

PRUDENZA: -  Ghe molito, se zè almanco 10 ani che no ghe zè pì nesun curato.

GEROLAMO: -  Bestia! Vuto vedare che l’è sta el sagrestan…..

GELTRUDE: -  Ma se ghe trema le man e no l’è bon gnanca a inpisar le candele…………

GEROLAMO: - (risatina) Geltrude, anima bela, varda che par serte robe, no ocore mia usare le man…………….

PRUDENZA: -  La finisito? Sacrilego che no te sì e altro! Pensa ai to afari invese.

GEROLAMO: -  Ciò Prudensa,  varda  che  almanco  par una de ste done  l’è un afare che me riguarda,            visto e considerà che in sta sala parto xe rivà anca me mojere.                                                                                                           No ghe go mai pensà:…. nea sala parto ghe zè  anca “i arrivi”….?

GIOCONDA: - (entra col Filippo)  Ma guardatele, guardatele qui tutte le mie mamme putative.                        Toh! varda che xe anca el me popà!

GEROLAMO: -  Sta atenta che adesso son come san Giuseppe…………

GIOCONDA: -  Veramente el padre putativo non te saressi proprio ti, papà,  ma el me Filippo.

FILIPPO: -  Vardala qua la mia suocerina d’oro; famela tocare sta pansona………..

GEROLAMO: -   Ciò Filippo,  tira via le man dal banco!

FILIPPO: -   Eh! Sior Girolamo,el varda che, dopottutto,  xe roba mia…………..

GEROLAMO: -  va ben che voialtri comunisti vulì far a metà de tutto, specie se no la xe roba vostra,                  ma varda che lì, ti non  te centri proprio gninte. Varda che el Momi, quando chel  voe, l’è come un gallo.

FILIPPO: -  Magari quando, dopo che i ghe gà tirà el colo, el vien spenà.                                                                 E femela tocare ancora sta pansetta d’oro.

GEROLAMO: -  Gioconda, cossa centrelo el Filippo? …. No te vorrè dirme, par caso, che zè sta  lu  a mettare incinta stà  tribù de matte qua ?.......

GIOCONDA: -  In un certo senso…………si………

GEROLAMO: -  Varda che mi, de sensi, ghe ne conosso solo uno.  Vien qua visin a mi Prudensa…….. vardame ben in-te  le bale dei oci  Prudensa…………… zelo sta Filippo anca con ti?

GIOCONDA: -  In un certo senso………si.

GEROLAMO: -  Lassa parlar to mama,  ciacolona! Prudensa, da ti  no me lo saria mai spettà……….. desso  a capisso……….no la zè l’artrosi cervicale che me fa sbassar le testa quando che camino, ma zè el peso de un par de corni da almanco du quintai e lunghi almanco du metri…………..

PRUDENZA: - Gioconda, no te sembra che sia ora de dirghe tutto a to popà?

GIOCONDA: -  Filippo, dighelo ti al popà. Dopo tuto, sta storia la gaveno pensà insieme…………….

FILIPPO: -  Sior Gerolamo……..el deve savere che mi e la Gioconda…. non riuscivimo a tirare insieme un fiolo……e…..quindi………..

GEROLAMO: -  Bastava dirmelo, che  ve gavaria spiegà mi  come che se fa.

PRUDENZA: -  Ga parlà Rodolfo Valentino, el stallon dea Maremma, el lavandin lover, el marcio italiano………

FILIPPO: -  Ma no, que robe lì  semo boni anca noialtri a farle, ma… le nostre cellule non le xera bone a incontrarse  e alora……………..

GIOCONDA: -  Allora le gavemo unie  in un laboratorio e le gavemo inserie nell’utero della mama e,  per aver ancora più probabilità che l’operasion funsionasse, gavemo  fato la stessa roba  anca con tutte le amiche della mama,   che, generosamente,  le se xe  prestà  par amicizia e par compassion.

GEROLAMO: -  Allora, te vurissi dirme che el fiolo che nassarà da to mamma saria me fiolo, ma anca me nevodo, cioè, mi saria el papà, ma anca el nonno. Poro Stalin, che confusion! Fame capire ben………. Alora el saria el fiolo ma anca el nevodo de to mama……….. in sto modo, voialtri deventarissi  genitori de 5 fioi insieme, che però, no i zè gnanca gemelli……….par mi, voaltre do, e anca tutte le altre in “dolce attesa”, sì proprio tutte matte! A mi, ste tenniche moderne, non le me piase  prorio!

GIOCONDA: -  serto papà che adesso nasce un altro problema, anzi na bea frittata.

GEROLAMO: -  Parchè, te pare che nol basta tutto sto casin? Adesso me spetto proprio de tutto e no me meravejaria più de gnente. Sentimo, cossa zeo sto novo problema, sta frittata?

GIOCONDA: -  La frittata xe che ………. Dighelo ti  Filippo …………..

FILIPPO: -  No, dighelo ti Gioconda………

GEROLAMO: -  OOOOH!          Vulio che varda su frate Indovino,  cussì fasemo pì in pressa?

PRUDENZA: -  E alora?

GIOCONDA: -  Allora……mamma…….mi  son……insomma……..son  incinta!

TUTTI: -  Incinta???

FILIPPO: - Si, la Gioconda la xe  incinta. La ga fatto l’esame stamattina e el xe  risultà positivo.

GEROLAMO: -   qua, de positivo ghe zè che dopo i 5 fioi de ste 5 matte, zè rivà anca quelo che fa siè.          Na bela fritata, non te ghe torto,  ..e ..de siè fette!

GIOCONDA: -  E adesso cosa che femo Filippo?

FILIPPO: -  E adesso cosa che femo Gioconda?

BRIGIDA: - Alora, a sc-omisio mi a mettare le carte in tola. A go da dirve ‘na roba, un meso imbrojo insoma.  Mi  non son andà dal dottore a farme fare quea  operasion là, m’invargognavo massa.                                         Ma quando che gò visto che a lore ghe cominsiava a cresarghe la pansa, allora, par no essare da manco  e par non voler mostrare che no gero bona de far qualcosa anca mi,  me son messa sotto sto………. cussin…..   (si toglie da sotto il cuscino).                                                                                                                                             E adesso el  sarà un bel problema spiegarghe  a tutti come che go fatto  a sgonfiarme cussì in pressa….

GIOCONDA: -  Te dirè che te ghe vudo  na gravidanza immaginaria……………..

GEROLAMO: -  Così i gemei   i xe  deventà  5.  I  xe ancora tanti però!

CLEOFE: -  Beh! Una coza devo confezzarla anch’ io.                                                                                                      Io non zono andata in lavoratorio per l’inesto dell’embrone.                                                                                   Come zapete, il mio unico figlio è e resta Tommazo, il mio adorato cagnetto.                                                  Inzoma, se proprio volete zaperlo…………….(si toglie anche lei il cuscino come Brigida).

GEROLAMO: -  E 4! Però i zè ancora tanti………  Geltrude, dimme la verità, no zè, par caso, che anca ti……

GELTRUDE: - (stessa operazione) Se vulì saverlo, mi el cussin me lo mettevo solo quando che vegnevo qua da voaltre. Cossa me gavarisselo dito el me parroco sel me gavesse visto con sta pansona?                                 No gavaria de sicuro podesto dirghe che gera stà lo spirito santo……. Lu, de stè robe el se ne intende ben,    e no so sel me gavaria credesto.  Primo, el me gavaria licensià su du piè,   secondo, el me gavaria sputtanà dal pulpito come se fusse ‘na Maddalena………. E la gente, cossa gavarissela dito la gente?

MARTINA: - Ah, certo che siete delle belle e brave amiche! Io al  tuo posto, Prudenza,  non le guarderei  più nemmeno nel muso.

PRUDENZA: -  Alora, vuto dire che…………. almanco ti……….

MARTINA: -   Che almeno io cosa?  ……….perchè io si e loro no?........d’accordo che io sono la più bella,                 che io mi vesto alla moda, che  uso  il ”Sogno di mezza estate”…. ma  il pensiero che avrei dovuto rinunciare  a indossare i miei bei vestiti  che mi sono costati un occhio della testa……….                                                                  Questa non riusivo proprio a mandarla  giù….e...così…..

PRUDENZA: -  E allora?

MARTINA: -  E allora questa storia non mi è piaciuta per niente, punto e basta. (stessa operazione).

GEROLAMO: -  Tre, semo rivà a 3! Fra poco bisognarà ciamare un ragioniere par tegnere i conti.

PRUDENZA: -  Belle amiche che go! Apena mi me son sacrificà par la me Gioconda……..

FILIPPO: - …….e par el to Filippo.

GEROLAMO: - Chissà parchè a mi no ghe pensa mai nissun…………

GIOCONDA: -  Allora mamma……………

PRUDENZA: -  Allora na bea madona! Mi son andà in quel lavoratorio lì. I me ga fato un casin de esami del sangue e delle urine, i me gà provà la febbre nel rettile, i me gà fatto le filobus nei brassi, i me ga fatto l’ecologia del fegato, el melodramma del cuore par capire se  gavevo la vagina pecoris.  I me ga fato l’esame dele  vene par vedare se gavevo la circonvalasion apposto e dopo i me ga rumà sù da tutte le parte, sopra tutto…………lì!  Manca poco che no i me fassa anca l’autopassia! Però, cari mii, no se ga tacà un bel gnente. (stessa operazione).  Pronti, questo Momi, el zè el fruto del to Merlò, che nol ga funsionà gnanca un po’!  

GEROLAMO: - Altro che ragioniere! Qua ghe vuria uno con la laura de conomìa commerciale.                   Allora,  mi te saria  cas-ca  dosso vero Prudensa?    Fursi te te sì tirà in parte de colpo…….complimenti, complimenti a tutte.        Bell’inbrojo che  gavì  tirà  insieme!                                                                                       E  chi zè che zè sta  inbrojà?  El Gerolamo, la Gioconda e anca el Filippo.

GIOCONDA: -  Dai su donne, non stè  a guardarve  come cani rabbià.    Dopottutto xe mejo così.                       In sta casa arrivarà un bebè che me somejerà tutto a mi, al Filippo e alla me  mama.

GEROLAMO: -  E mi chi sonti? Varda che dopottutto, un poco dovaria centrarghe anca mi. ……….                          E come zè che lo ciamarissi sto piccinin?

FILIPPO:  mi …. gavaria  pensà   a …. Stalino o…. Lenino.

GEROLAMO: -   zà che te ghe sì, ciamelo Cremlino. E se la xe  na toseta?

FILIPPO: -  Come primo nome  Bandiera  e secondo nome  Rossa.

GEROLAMO: - Ciò, e se par caso i zè 2 gemej, magari uno par sorte?

FILIPPO: -  Una Falce e uno Martello!

GEROLAMO: -  Serto che la fantasia non  la te manca…………….

FILIPPO: -  E le madrine del Battesimo………………

GEROLAMO: -  Come, come, del Battesimo? Ma voaltri comunisti no ghe credì mia a ste robe……….

FILIPPO: -  Attension!  “ Il partito è una cosa, ma la famiglia è un’altra”!                                                                Allora, le madrine del Battesimo, le sarà  … la Cleofe,… la Martina,…. la Brigida e la Geltrude.

GEROLAMO: -  Allora, zè andà tutto a posto, però,  par piasere,  no ste più fare de ste stronsade!                       

Insomma   gente :   fioi  ,   suca  e  melon …… a  la  so  stajon! 

